
Проектот „Зелен пат“ - Партнерство за зелен бизнис во рамките на програмата ЕРАЗМУС+ (во натамошниот текст: Проектот) има за цел да го поддржи развојот на зелени вештини во мали и средни претпријатија и организации за поддршка на бизнисот од Србија и Северна Македонија. Овој проект е заедничка иницијатива на Центарот за развој на Јабланичкиот и Пчињскиот округ од Србија и Занаетчиската комора од Скопјe, Северна Македонија. Главната цел на проектот е да се поддржи развојот на зелени вештини кај малите и средни претпријатија и организациите за поддршка на бизниси (ОПБ) од Србија и Северна Македонија преку транснационално партнерство, размена, споделување на образовни ресурси и соработка во областа на заеднички развој и тестирање на практични методи и обука за зелени бизниси.
Имплементацијата на проекти овозможува патеки за учење и имплементација на едноставни и практични решенија за зелени бизниси. Овие патеки се трасираат преку три специфични цели: 1) опремување на обучувачите/едукаторите од организациите за поддршка на бизнисот со нови компетенции (вештини, знаења, ставови) и алатки за зелено работење на бизнисот; 2) развивање и тестирање на прилагодена методологија за обука, наставни програми за обука и модули за обука за зелени бизниси; 3) поттикнување на зелената транзиција на малите и средни претпријатија и социо-економските партнери преку размена на најдобри практики и искуства во зелените бизниси.
Директни корисници на проектот се деловни и јавни субјекти од Србија и Северна Македонија, имено: организации за поддршка на бизнисот, партнери во проектот и мали и средни претпријатија и претприемачи кои работат во секторот на преработувачката индустрија (прехранбена индустрија, преработка на дрво, метал, хемиски производи, текстил, облека, преработка на кожа и производство на обувки), како и социо-економски партнери (национални, регионални и локални власти, даватели на деловни услуги, образовни и истражувачки институции итн.). Планираниот период за имплементација на проектот е 18 месеци.
Северна Македонија се наоѓа во процес на постепена зелена транзиција, со цел унапредување на одржливиот економски раст, заштита на животната средина и усогласување со Европската зелена агенда. Како земја кандидат за членство во Европската унија, таа ги презема потребните чекори за декарбонизација на економијата, зголемување на користењето на обновливи извори на енергија и подобрување на енергетската ефикасност. Владата, во соработка со меѓународни партнери, обезбедува финансиски инструменти, техничка помош и политики кои ги поттикнуваат малите и средни претпријатија и јавниот сектор да вложуваат во зелени технологии и практики. Прегледот содржи конкретни примери на компании од Северна Македонија кои успешно ги користеле достапните механизми за зелено финансирање - но не служи како официјален водич или гаранција за финансирање, туку како инспирација за креирање и подготовка на сопствени проекти во согласност со принципите на одржлив развој.

Веруваме дека овие примери ќе помогнат полесно да се визуелизираат следните чекори во озеленувањето на бизнисите на малите и средните претпријатија и претприемачите и ќе придонесат за поефикасно користење на достапната поддршка. Исто така, веруваме дека овие примери ќе ги инспирираат учесниците во обуките и корисниците на е-платформата да го искористат стекнатото знаење за купување „зелена“ опрема и материјали, но и за иновативни решенија и нови, креативни пристапи за озеленување на нивните бизниси.


Иновативни решенија за зелени бизниси: Примери за добра пракса со поддршка на зелени финансиски инструменти
Подолу се дадени примери за иновативни решенија што ја поттикнуваат зелената трансформација на економијата и општеството, финансирани преку програмата на ЕУ за зелена агенда во Северна Македонија. Овие решенија не само што придонесуваат за заштита на животната средина и подобрување на јавното здравје, туку и ја зголемуваат конкурентноста на српските компании на меѓународните пазари, овозможуваат одржлив економски раст и создавање нови, зелени работни места.
Презентираните иновации помагаат во намалувањето на емисиите на стакленички гасови (GHG), преминот кон обновливи извори на енергија, зголемувањето на енергетската ефикасност и намалувањето на енергетската сиромаштија. Тие исто така придонесуваат за повторна употреба на отпадот за создавање нови производи, подобрување на квалитетот на воздухот и зачувување на биодиверзитетот. 
Компаниите во Северна Македонија, со поддршка од ЕУ Зелената агенда, веќе реализираат и подготвуваат иновативни решенија што ја поттикнуваат зелената трансформација на економијата и општеството. Преку соларни електрани, паметни згради, зелени кредити, циркуларни стартапи и LIFE проекти, се создаваат нови работни места, се намалува загадувањето и се зголемува конкурентноста на земјата во европски рамки.
Сакаме да ги охрабриме малите и средни претпријатија да ги препознаат зелените технолошки иновации и одржливите практики како можност за подобрување на нивниот бизнис, зголемување на конкурентноста и отворање нови пазарни можности. Со овој пристап, тие не само што ќе го подобрат својот бизнис, туку ќе станат и активни носители на зелената трансформација - придонесувајќи за заштита на животната средина, зајакнување на социјалната отпорност и градење одржлива економија.

1. Зелениот финансиски фонд (Green Finance Facility – GFF)
GFF е заедничка иницијатива на Владата на Северна Македонија, УНДП, ЕБОР и Joint SDG Fund, со вкупен буџет од 46 милиони долари.
Програмата обезбедува поволни кредити за мали и средни претпријатија (МСП) и домаќинства за инвестиции во обновливи извори на енергија и енергетска ефикасност.
Партнерски банки вклучуваат Комерцијална банка, ТТК банка, ПроКредит банка и Шпаркасе банка.
2.  ТрансКоп Битола
ТрансКоп Битола инвестираше во фотоволтаична централа на меѓуградската автобуска станица во Битола.
Преку GFF, компанијата доби поволен кредит и техничка поддршка, што резултираше со значително намалување на трошоците за електрична енергија и позитивно влијание врз животната средина.
3. Поддршка од Европската инвестициска банка (ЕИБ)
Во 2023 година, ЕИБ обезбеди грант од 1 милион евра за техничка помош на Развојната банка на Северна Македонија (РБСМ), со цел да се поттикне зеленото финансирање за МСП.
4. Ветерен парк Богданци
Ветерниот парк Богданци, со капацитет од 36,8 MW, е првиот ваков проект во земјата.
Изграден е со финансиска поддршка од германската KfW банка и ЕСМ.
Проектот придонесува за зголемување на производството на електрична енергија од обновливи извори и намалување на емисиите на CO₂.
5. Ветерен парк Штип
Alcazar Energy Partners инвестираше 500 милиони долари во најголемиот ветерен парк во Северна Македонија(400MW), кој ќе обезбеди струја за над 100.000 домаќинства и ќе намали CO₂ емисии за 670.000 тони годишно.
6.  Пакомак
Пакомак е непрофитна компанија, основана на 3.12.2010, чија дејност е управување со отпадот од пакување, согласно со новиот Закон за управување со пакувањето и со отпадот од пакување.
Основачи на компанијата се 11 водечки производствени компании во Македонија: Пивара Скопје АД Скопје; Прилепска пиварница АД Прилеп; Витаминка АД Прилеп; Пелистерка ДОО Скопје; Магрони ДОО Скопје (Ладна, Добра вода); Кодинг Дооел Кавадарци (Горска вода); Кожувчанка ДОО Кавадарци; Вивакс Дооел Скопје; Благој Ѓорев АД Велес; ВВ Тиквеш АД; ВВ Стоби АД.
Од 20 мај 2011 Пакомак е 34-тата национална непрофитна компанија што се приклучува кон интернационална мрежа за управување со амбалажен отпад ProEurope, со што ја добива лиценцата за употреба на симболот "Green Dot". Green Dot е финансиски симбол, кој означува дека за пакувањето што го има тој знак е платен надомест за постапување со отпадот по употребата.  
Целта на компанијата е да изгради долготрајна и цврста соработка со своите клиенти и со државата и согласно со европските регулативи - да го минимизира негативното влијание на амбалажниот отпад врз животната средина, да промовира одговорен однос на компаниите кон амбалажниот отпад, овозможувајќи со тоа поквалитетен живот за сите
7. Соларни фотонапонски електрани на Електрани на Северна Македонија (ЕСМ): Oslomej и Битола
Опис на проектот:
· Државната компанија ЕСМ, со поддршка од ЕУ и ЕБОР преку Western Balkans Investment Framework (WBIF), реализира трансформација на поранешни јагленски термоелектрани во соларни фотонапонски електрани.
· Проектот Oslomej 2 и Bitola Solar Photovoltaic Power Plants е флагшип-проект во рамки на Економскиот и инвестициски план на ЕУ за Западен Балкан.
· Вкупно 30 MW нови соларни капацитети се градат на исцрпените рудници од термоелектраните Oslomej (10 MW) и покрај ТЕЦ Битола (20 MW).
Иновативни аспекти и општествен импакт:
· Претворање на деградирани рударски површини во зелени енергетски хабови.
· Проектот ќе произведува 48 GWh електрична енергија годишно (доволно за 10.000 домаќинства) и ќе намали 44.000 тони CO2 годишно.
· Воведување на програми за преквалификација и нови работни места за поранешните рудари, што го прави пример за праведна транзиција
Финансирање:
· ЕУ грант од 5 милиони евра и ЕБОР кредит од 25 милиони евра.
7. Проект SEBCoVE – Smart Electricity for Buildings
Опис на проектот:
· Северна Македонија, заедно со шест земји членки на ЕУ, работи на проектот SEBCoVE (Smart Electricity for Buildings), финансиран од Европската комисија со буџет од 3,7 милиони евра.
· Проектот опфаќа 19 партнери (16 од ЕУ, 3 од Македонија) и има за цел развој на знаења и практики за енергетска ефикасност и паметно управување со електрична енергија во зградите.
Иновативни аспекти:
· Отворање на Центар за стручно усовршување во Југоисточниот регион, каде ќе се обучуваат компании, ученици и студенти за зелени и дигитални вештини.
· Воведување на паметни системи за управување со потрошувачка на енергија во јавни и приватни објекти.
Општествен импакт:
· Јакнење на капацитетите на локалните фирми и експерти за зелена и дигитална трансформација.
· Поттикнување на нови работни места и зголемена енергетска ефикасност

8. Поддршка за зелени МСП преку Прокредит Банка и ЕУ
Опис на програмата:
· Прокредит Банка Скопје, со поддршка од ЕБОР и ЕУ, обезбедува кредитни линии за мали и средни претпријатија (МСП) за инвестиции во зелени технологии, енергетска ефикасност и модернизација на производството.
Конкретни примери:
· МСП од секторите за производство, агробизнис, и услуги инвестираат во инсталација на фотоволтаици, енергетски ефикасни машини, и системи за рециклирање.
· Програмата обезбедува комбинација од кредит и грант (до 15% од инвестицијата), што ја поттикнува иновацијата и конкурентноста

9. LIFE програма – нови можности за еко-иновативни проекти
Опис:
· Со пристапувањето на Северна Македонија кон ЕУ LIFE програмата во 2023, фирмите и организациите добиваат можност за финансирање на проекти за енергетска ефикасност, заштита на биодиверзитет, циркуларна економија и климатска акција.
Потенцијални примери:
· Развој на еко-иновативни техники за управување со отпад, прочистување на води и обновливи извори на енергија во индустријата и јавниот сектор

Зелена трансформација во пракса: Како купувањето нова опрема и инсталирањето соларни панели можат да го подобрат вашиот бизнис - практични примери
Во современото деловно опкружување, сè повеќе мали и средни претпријатија (МСП) ја препознаваат важноста на транзицијата кон одржливи и еколошки бизнис модели. Зелената трансформација не е само тренд, туку стратешка одлука што може да донесе бројни придобивки за вашиот бизнис - од намалување на трошоците, до подобрување на конкурентноста и пристап до нови извори на финансирање. Со имплементација на иновации како што се купување енергетски ефикасна опрема и инсталирање соларни панели, малите и средни претпријатија можат значително да ги подобрат своите еколошки перформанси, а воедно да заштедат ресурси кои се клучни за долгорочна одржливост. Зелените инвестиции не само што придонесуваат за заштита на животната средина, туку и ја зголемуваат конкурентноста на вашата компанија на домашните и меѓународните пазари. Со инвестирање во енергетски ефикасни технологии, како што се обновливи извори на енергија и опрема што ја намалува потрошувачката на ресурси, можете значително да ги подобрите и вашите финансиски резултати. Ваквите инвестиции не само што придонесуваат за намалување на вашите оперативни трошоци, туку и го подобруваат имиџот на компанијата како одговорна и модерна компанија која ја зема предвид иднината на својата заедница и планетата .
Многу примери на добра пракса од други бизниси и индустрии покажуваат дека зелената трансформација може да биде и исклучително профитабилна. Малите и средни претпријатија во Северна Македонија и други земји веќе користеа зелено финансирање за купување енергетски ефикасна опрема, инсталирање соларни панели и имплементација на други одржливи технологии што им овозможија да остварат значителни заштеди на долг рок.
Во оваа статија, ќе презентираме неколку успешни примери за тоа каде малите и средни претпријатија го искористиле достапното зелено финансирање, како и како и вие можете да ја користите оваа поддршка за развој на вашиот бизнис. Овие примери ќе ви ги покажат не само можностите што ви се достапни, туку и конкретни чекори што можете да ги преземете за да обезбедите финансиска поддршка за зелената трансформација на вашата компанија. Ве покануваме да бидете инспирирани од овие примери и да ги разгледате чекорите што вашиот бизнис може да ги преземе кон зелена иднина.
1. Инсталирање соларни панели во агробизнис – Пумпа за наводнување на соларна енергија (Кочани)
Пример: Агробизнис од Кочани инвестираше во соларен систем од 1,5 kW за напојување на пумпа за наводнување. Со оваа инвестиција, компанијата целосно ја елиминираше зависноста од струја од мрежа за наводнување, што резултираше со значително намалување на оперативните трошоци и зголемена профитабилност. Системот овозможува автономно работење и во рурални предели каде што нема стабилна електрична мрежа
Бенефити:
· Намалени трошоци за електрична енергија
· Зголемена сигурност во снабдувањето со вода
· Брзо враќање на инвестицијата (5–7 години)
· Долгорочна одржливост
Линк: https://mfc-solar.mk/ 
2. Модернизација на производствена линија со енергетски ефикасна опрема (металопреработувачка фирма, Скопје)
Пример: Металопреработувачка МСП од Скопје набави нова CNC машина со ниска потрошувачка на енергија, финансирана преку зелена кредитна линија. Новата опрема ја намали потрошувачката на електрична енергија за 25%, го зголеми квалитетот и капацитетот на производството, а истовремено ги намали емисиите на CO2.
Бенефити:
· Помали сметки за струја
· Поголема продуктивност и конкурентност
· Подобрување на еколошкиот имиџ на компанијата
Линк: https://www.mbdp.com.mk/mk/News/Index/251?cookieS=1
3. Соларни панели на покрив за сопствени потреби (пекарница, Битола)
Пример: Пекарница од Битола инсталираше соларен систем од 20 kW на покривот на производствениот објект. Со нето мерење, вишокот електрична енергија се враќа во мрежата, а компанијата добива кредити за тоа. Сметките за струја се намалени за над 60%, а инвестицијата се враќа за околу 6 години.
Бенефити:
· Долгорочна заштеда на трошоци
· Можност за дополнителен приход преку продажба на вишок струја
· Позитивен пример за локалната заедница
Линк: https://solar.org.mk/wp-content/2023/09/Искуства-од-веќе-инсталирани-соларни-системи-заштеди-и-инвестиции-1.pdf
4. Мобилен соларен систем за сточарски бизнис (Пелагонија)
Пример: Сточар од Пелагонија користи мобилен соларен систем за напојување на опрема во бачилото (машини за молзење, осветлување, полначи). Системот е лесно пренослив и овозможува целосна енергетска независност на терен.
Бенефити:
· Намалени трошоци за гориво и одржување
· Подобрени услови за работа
· Зголемена продуктивност и квалитет на живот за работниците
Линк: https://mfc-solar.mk/montazi/montaz%D0%B01.html 
5. Инвестиција во енергетски ефикасни машини и LED осветлување (текстилна фирма, Штип)
Пример: Текстилна фирма од Штип замени старата опрема со нови машини со А+++ енергетска класа и LED осветлување во производниот погон. Ова доведе до намалување на потрошувачката на електрична енергија за 30% и подобрување на работната средина.
Бенефити:
· Значителна месечна заштеда
· Подобрување на условите за вработените
· Поголема еколошка одговорност и подобра репутација
Линк: https://www.ek-inst.ukim.edu.mk/wp-content/uploads/2022/08/kniga-Zelena-ekonomija-web.pdf

ПРИМЕРИ ЗА ДОБРА ПРАКСА ВО ФИНАНСИРАЊЕТО СО ЗЕЛЕНИ  ФИНАНСИСКИ ИНСТРУМЕНТИ  

   

   

   

  Проектот „Зелен пат“  -   Партнерство за зелен бизнис во рамките на програмата ЕРАЗМУС+ (во  натамошниот текст: Проектот) има за цел да го поддржи развојот на зелени вештини во мали и  средни претпријатија и организации за поддршка на  бизнисот од Србија и Северна Македонија.  Овој проект е заедничка иницијатива на Центарот за развој на Јабланичкиот и Пчињскиот округ од  Србија и Занаетчиската комора од Скопјe, Северна Македонија. Главната цел на проектот е да се  поддржи развојот на зелени   вештини кај малите и средни претпријатија и организациите за  поддршка на бизниси (ОПБ) од Србија и Северна Македонија преку транснационално партнерство,  размена, споделување на образовни ресурси и соработка во областа на заеднички развој и  тестирање на пр актични методи и обука за зелени бизниси.   Имплементацијата на проекти овозможува патеки за учење и имплементација на едноставни и  практични решенија за зелени бизниси. Овие патеки се трасираат преку три специфични цели: 1)  опремување на обучувачите/едукаторите од организациите за поддршка на бизни сот со нови  компетенции (вештини, знаења, ставови) и алатки за зелено работење на бизнисот; 2) развивање и  тестирање на прилагодена методологија за обука, наставни програми за обука и модули за обука  за зелени бизниси; 3) поттикнување на зелената транзициј а на малите и средни претпријатија и  социо - економските партнери преку размена на најдобри практики и искуства во зелените бизниси.   Директни корисници на проектот се деловни и јавни субјекти од Србија и Северна Македонија,  имено: организации за поддршка на бизнисот, партнери во проектот и мали и средни претпријатија  и претприемачи кои работат во секторот на преработувачката индустрија  (прехранбена индустрија,  преработка на дрво, метал, хемиски производи, текстил, облека, преработка на кожа и  производство на обувки), како и социо - економски партнери (национални, регионални и локални  власти, даватели на деловни услуги, образовни и истражув ачки институции итн.). Планираниот  период за имплементација на проектот е 18 месеци.   Северна Македонија се наоѓа во процес на постепена зелена транзиција, со цел унапредување на  одржливиот економски раст, заштита на животната средина и усогласување со Европската зелена  агенда. Како земја кандидат за членство во Европската унија, таа ги пре зема потребните чекори за  декарбонизација на економијата, зголемување на користењето на обновливи извори на енергија и  подобрување на енергетската ефикасност. Владата, во соработка со меѓународни партнери,  обезбедува финансиски инструменти, техничка помош  и политики кои ги поттикнуваат малите и  средни претпријатија и јавниот сектор да вложуваат во зелени технологии и практики.   Прегледот  содржи конкретни примери на компании од  Северна Македонија   кои успешно ги користеле  достапните механизми за зелено финансирање  -   но не служи како официјален водич или гаранција  за финансирање, туку како инспирација за креирање и подготовка на сопствени проекти во  согласност со принципите на одржлив развој.     Веруваме дека овие примери ќе помогнат полесно да се визуелизираат следните чекори во  озеленувањето на бизнисите на малите и средните претпријатија и претприемачите и ќе  придонесат за поефикасно користење на достапната поддршка. Исто така, веруваме дека ов ие  примери ќе ги инспирираат учесниците во обуките и корисниците на е - платформата да го  искористат стекнатото знаење за купување „зелена“ опрема и материјали, но и за иновативни  решенија и нови, креативни пристапи за озеленување на нивните бизниси.  

